
de leur mifere; il fe feruit de la peau d’vn caftor
pour papier, d’'vn petit bafton pour plume, & de la
craffe ou fuie attachée au deffous d’vn chauderon,
pour encre; le Sauuage & qui appartenoit ce caftor,
le portant aux Hollandois, ils reconnurent cette efcri-
ture, & touchés de compaffion, ils enuoyerent 2 ces
deux pauures prifonniers vne couple de chemifes,
deux couuertures, quelques viures, & vne efcritoire,
& du papier, auec vn mot de lettre. Le Sauuage
rendit tout fidelement, excepté la lettre, difant que
T'efcriture des Francois eftoit bonne, mais que celle
des Hollandois ne valoit rien. Frangois Marguerie
aiant du papier, efcriuit toute 1’hiftoire de leur prife,
& pour ce qu’ils craignoient que les Hollandois n’en-
tendiffent pas la langue Frangoife, il coucha fa lettre
en Frangois, & en Latin comme il pfit, & en Anglois,
il croit qu’elle fut portée; mais il ne vit point de
refponce, les Hiroquois fans doute ne leur voulurent
pas rendre. Ils ne voulurent auffi iamais leur per-
mettre [146] d’aller vifiter les Hollandois, ces gens
leur difoient, ils font cruels, ils nous mettront aux
fers, ils pilleront nos Compatriotes, s’ils viennent
en ces quartiers, pour vous deliurer. Les Frangois ne
croioient rien de tout cela; d’ailleurs, ils ne vouloient
pas s'éfchapper des mains de ces Barbares, pour les
mieux difpofer & vne bonne paix.

Sur la fin du mois d’Auril, la conclufion de recher-
cher cette paix auec les Frangois, eftant prife, cing
cens Hiroquois ou enuiron, partirent de leur pais
bien armés, ramenant auec eux les deux Francois:
quelques-vns s’en retournerent, d’autres {e débande-
rent du gros, pour s’en aller au deuant des Hurons,
& des Algonquins, a deffein de piller, de tuer, & de



